
Communicaziun a las medias dals 27 da mars 2026 (Communicaziun ad hoc tenor l'art. 53 RQ) 

La BCG publitgescha ses rapport da gestiun  

e da persistenza 2025  
 

La Banca Chantunala Grischuna (BCG) ha publitgà oz ses rapport da gestiun e da persistenza per 

l'onn 2025. El dat in'invista cumplessiva en ils svilups finanzials da la banca sco er en sias 

iniziativas per la persistenza e ses engaschi per il chantun e sia s regiuns. Il rapport è disponibel 

sin report.gkb.ch.   

 

La BCG concluda l'onn da gestiun 2025 malgrà il nivel da tschains bass pretensius cun in gudogn 

allegraivel da 224.6 milliuns francs. Il model da fatschenta da la BGC, cun la fatschenta d'investiziuns e 

da provediment sco segunda pitga sper la fatschenta da tschains, è sa cumprovà ed ha contribuì 

considerablamain a la valurisaziun regiunala. Las participantas ed ils participants han survegnì ina 

dividenda nunmidada da 47.50 francs per scrit da participaziun. 

 

Il rapport da gestiun infurmescha a moda detagliada davart quest resultat. El cuntegna ultra da quai 

infurmaziuns davart la strategia e la corporate governance sco er il rapport davart la situaziun e las 

ristgas. In ulteriur element central è il rapport da la banca davart la persistenza ed il clima. L'entira 

rapportaziun da l'onn 2025 da la BCG è disponibla online sin report.gkb.ch. 

 

«La BCG n'ha betg be success economic, mabain contribuescha er a moda positiva a la societad ed a 

l'ambient», commentescha il CEO da la BCG Daniel Fust l'onn da gestiun passà. Quai mussa er in 

studi publitgà dacurt davart l'impurtanza da la banca per l'economia publica en il chantun e sias 

regiuns. Tenor il studi surpassa l'influenza da la BCG ils affars da banca, cunquai ch'ella sustegna 

fatschentas, fa avanzar las regiuns e surpiglia responsabladad per la societad en il Grischun. Dapli sin 

gkb.ch/wertschoepfung.  

Banca Chantunala Grischuna. 

La Banca Chantunala Grischuna porscha tut quai ch'i dovra per ina banca universala moderna – per persunas privatas, l'economia ed il maun 

public. L'interpresa è represchentada en tut las regiuns dal Grischun. Cun passa 1'000 collavuraturas e collavuraturs è la BCG ina da las pli 

grondas patrunas en il chantun. Ultra da sias activitads economicas s'engascha ella cun ses sponsuradis, ses fond da contribuziuns, sia 

collecziun d'art e sia lavur voluntara.  

 

La BCG dispona da participaziuns da maioritad a la Banca privata Bellerive AG ed a l'Albin Kistler AG. Ultra da quai è ella acziunaria unica 

da la BZ Bank Aktiengesellschaft. Il scrit da participaziun BCG è quotà a la bursa dapi il 1985. Al resultat da gestiun 2025 è il chantun 

Grischun sa participà cun 103.6 milliuns francs incl. l’indemnisaziun per la garanzia statala.  

 

Termins: 

Radunanza da las participantas e dals participants: 9 da matg 2026 

Rendaquint semestril 2026: 21 d'avust 2026 

